
A.L. 97 tal-2023

ATT DWAR L-IPPJANAR TAL-IŻVILUPP 
(KAP. 552)

Ordni  tal-2023 li jemenda l-Ordni Dwar in-Notifikazzjoni Dwar 
Żvilupp (Emenda Nru 2)

BIS-SAĦĦA tas-setgħat mogħtija bl-artikolu 55 tal-Att dwar l-
Ippjanar tal-Iżvilupp, il-Kunsill Eżekuttiv bl-approvazzjoni tal-
Ministru responsabbli għall-Awtorità tal-Ippjanar, għamel dan l-ordni
li ġej:

Titolu.

L.S. 552.08.

1. It-titolu ta’ dan l-ordni hu l-Ordni  tal-2023 li jemenda l-
Ordni Dwar in-Notifikazzjoni Dwar Żvilupp (Emenda Nru 2) u dan l-
ordni għandu jinqara u jinftiehem ħaġa waħda mal-Ordni Dwar in-
Notifikazzjoni Dwar Żvilupp, hawn aktar ’il quddiem imsejjaħ "l-
ordni prinċipali".

Tifsir.2. F’dan l-ordni, kemm-il darba r-rabta tal-kliem ma teħtieġx
xort’oħra, il-kliem u l-espressjonijiet imfissra f’dan l-ordni għandu
jkollhom l-istess tifsira mogħtija lilhom fl-ordni prinċipali.

Jemenda r-
regolament 5 
tal-ordni 
prinċipali. 

3. Is-subregolament (5) tar-regolament 5 tal-ordni principali
għandu jiġi sostitwit b’dan is-subregolament ġdid li ġej: 

"(5) (a) Jekk ix-xogħlijiet ikunu ġew permessi: 

(i) għall-klassijiet ta’ żvilupp kollha deskritti fl-
Iskeda I ħlief għal Klassijiet 16, 17, 21 u 23, dik il-
konferma mill-Awtorità għandha tkun valida għal perjodu
ta’ sena (1) kalendarja li tibda mid-data li fiha tinħareġ in-
notifika uffiċjali mill-Awtorità jew, fin-nuqqas tal-
imsemmija notifika, mid-data li fiha jiskadu t-tletin (30)
jum imsemmija hawn qabel;

(ii) għall-iżvilupp deskritt fil-Klassijiet 16, 17, 21 u
23 tal-Iskeda I, dik il-konferma mill-Awtorità għandha tkun
valida għal perjodu ta’ tlett (3) snin kalendarji li jibdew
mid-data li fiha tinħareġ in-notifika uffiċjali mill-Awtorità
jew, fin-nuqqas tal-imsemmija notifika, mid-data li fiha
jiskadu t-tletin (30) jum imsemmija hawn qabel. 

(b) Jekk ix-xogħlijiet ma humiex permessi, l-Awtorità
għandha tagħti raġunijiet dettaljati għad-deċiżjoni tagħha.".

